
ST Nasihat Orang Ramai Utamakan Keselamatan Elektrik Dan Gas

Di Musim Perayaan

Putrajaya, 20 Januari 2023 — Menjelang sambutan Tahun Baru Cina tidak lama lagi,
ramai yang akan pulang ke kampung halaman bagi membuat persiapan dan meraikan
perayaan ini, sekaligus akan meningkatkan penggunaan elektrik dan gas. Oleh itu,
sekiranya keselamatan diambil mudah, kebarangkalian orang ramai terdedah kepada
bahaya elektrik dan gas adalah tinggi. Sehubungan itu, Suruhanjaya Tenaga (ST) ingin
mengingatkan orang ramai agar mengutamakan keselamatan elektrik dan gas dengan

mengamalkan tips keselamatan seperti berikut:

Keselamatan Elektrik

1. Guna kelengkapan elektrik dan lampu hiasan yang diluluskan serta mempunyai
label keselamatan ST-SIRIM.
2. Pastikan kelengkapan elektrik dalam keadaan sempurna dan elak memperbaiki

sendiri kelengkapan elektrik yang rosak.
3. Tidak membebani soket dengan kelengkapan elektrik yang berlebihan atau
dengan beban yang tinggi.

4. Tidak menekan suis elektrik dengan tangan yang basah.

5. Pastikan semua suis dan kelengkapan elektrik yang tidak diperlukan dimatikan
sekiranya anda pulang ke kampung atau bercuti.

6. Tidak menggantung perhiasan perayaan pada tiang/talian elektrik atau
pepasangan elektrik.

7. Uji Peranti Arus Baki (PAB) dengan menekan butang uji ‘T’ sekurang-kurangnya
sekali sebulan. Jika PAB berfungsi dengan baik, ia akan terpelantik dan bekalan
elektrik akan terputus serta-merta. PAB yang berfungsi dengan baik akan dapat
melindungi pengguna daripada terkena renjatan elektrik sekiranya terdapat
kebocoran arus ke bumi.

8. Sekiranya PAB tidak berfungsi atau rosak, dapatkan perkhidmatan kontraktor
elektrik yang berdaftar dengan ST untuk menggantikan PAB atau sebarang kerja

pemeriksaan/ pendawaian elektrik di rumah.

Keselamatan Gas

1. Sentiasa periksa dapur gas memasak bagi memastikan ianya berkeadaan baik
tanpa ada bau atau kebocoran gas.

2. Guna peralatan dapur gas yang diluluskan dan mempunyai label keselamatan ST-
SIRIM.
Pastikan peralatan dapur gas dalam keadaan baik dan selamat.
Pastikan injap silinder gas ditutup sekiranya anda pulang ke kampung atau
meninggalkan rumah.
Tidak meletakkan kuali/ periuk yang panas di atas silinder gas.
Pastikan silinder gas menegak ketika memasak.
Dapatkan perkhidmatan kontraktor gas yang berdaftar dengan ST untuk kerja

pembaikan perpaipan gas di rumah.

Untuk makluman lanjut, sila layari laman sesawang ST di www.st.gov.my atau hubungi
kami di talian 03-88708500.

GUNAKAN DAPUR GAS MEMASAK
BERLABEL SIRIM-ST

- Beli dan guna dapur gas memasak berlabel
—_— SIRIM-ST

Sentiasa periksa dapur gas memasak bagi
memastikan ianya berkeadaan baik tanpa ada
kebocoran gas

Pastikan warna api adalah biru dan bukan kuning.
Api biru menandakan pembakaran yang sempurna,
selamat dan jimat

Kawal api dengan melaras tombol dapur
gas memasak. MATIKAN sekiranya tidak
digunakan

JANGAN tinggalkan dapur gas memasak
ketika digunakan tanpa pengawasan

Bersihkan dapur gas memasak selepas
digunakan dan lakukan senggaraan jika
perlu

Jadiah

#ThinkSafetyThinksT b aAl<

***T AM AT***

Untuk keterangan lanjut, sila hubungi:
Azlina Mohammad Jais/Hazwani Ghazali/Muhammad Harith Safruddin

Unit Promosi dan Hubungan Luar
Tel: 03-8870 8753/019-3589255 (Azlina)/011 28866271 (Hazwani)/018 3822545 (Harith)

Emel: azlinamj@st.gov.my/noorhazwani@st.qov.my/harith@st.qov.my

